ԱՄՓՈՓԱԹԵՐԹ  
ԳՈՒՅՔԻ  ՆՎԻՐԱԲԵՐՈՒԹՅՈՒՆՆ  ԸՆԴՈՒՆԵԼՈՒ  ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1․ ՀՀ ֆինանսների նախարարություն 
	25․04․2024թ․

	
	№ 01/8-2/8631-2024


	Ձեր 05.04.2024թ. №ԳՍ//11048-2024 գրությամբ ներկայացված՝ «Գույքի նվիրաբերությունն ընդունելու և գույք ամրացնելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով նախատեսվում է ընդունել ՀՀ Արմավիրի մարզ, համայնք Մեծամոր, Մեծամոր քաղաք 2-րդ թաղամաս 1/1 հասցեում գտնվող 1.09369 հա մակերեսով հողամասի նվիրաբերությունը Հայաստանի Հանրապետությանը և Գույքն ամրացնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին` հաշմանդամություն ունեցող անձանց համար անկախ կյանքի կենտրոն կառուցելու նպատակով:

 Այս կապակցությամբ հայտնում ենք, որ 2024-2026թթ. պետական միջնաժամկետ ծախսերի ծրագրով (ՄԺԾԾ) և ՀՀ 2024թ. պետական բյուջեով վերը նշված նպատակով շինարարության համար գումարներ նախատեսված չեն: 
Միաժամանակ, 2025-2027թթ. ՄԺԾԾ (ներառյալ ՀՀ 2025թ. պետական բյուջեի) հայտերով, որպես նոր նախաձեռնություն, հաշմանդամություն ունեցող անձանց համար անկախ կյանքի կենտրոն կառուցելու նպատակով ՀՀ աշխատանքի և սոցիալական հարցերի նախարարության կողմից ներկայացվել են հայտեր, որոնք դեռևս քննարկման փուլում են։
Ելնելով վերոգրյալից առաջարկում ենք Նախագծին անդրադառնալ հաշմանդամություն ունեցող անձանց համար անկախ կյանքի կենտրոնի կառուցման վերաբերյալ բյուջետային քննարկումների արդյունքների և համապատասխան աշխատանքների ֆինանսավորման աղբյուրների հստակեցման պարագայում:

	Ընդունվել է 
Նախագծում կատավել է փոփոխություն և նախատեսվում է Գույքն ամրացնել Հայաստանի Հանրապետության աշխատանքի և սոցիալական հարցերի նախարարությանը։ 
Հաշվի առնելով, որ սույն թվականի հուլիսի 2-ին տարածքային զարգացման և շրջակա միջավայրի նախարարական կոմիտեի նիստում քննարկվել է անկախ կյանքի կենտրոնի կառուցման հիմնավորման լրամշակված տարբերակը, առաջարկում ենք 2025-2027թթ. ՄԺԾԾ (ներառյալ ՀՀ 2025թ. պետական բյուջեի) հայտերով, որպես նոր նախաձեռնություն, հաշմանդամություն ունեցող անձանց համար անկախ կյանքի կենտրոն կառուցելու հարցը
 քննարկման առարկա դարձնել ֆինանսատնտեսական նախարարական կոմիտեի նիստում։

	2․ ՀՀ աշխատանքի և սոցիալական հարցերի նախարարություն
	10․12․2024թ․

	
	ՆՄ//37667-2024

	Սույն թվականի նոյեմբերի 27-ին փոխվարչապետ Տիգրան Խաչատրյանի գլխավորությամբ կայացած՝ հաշմանդամություն ունեցող անձանց համար անկախ կյանքի կենտրոն կառուցելու հարցի քննարկման շրջանակներում Ձեզ եմ ներկայացնում «Գույքի  նվիրաբերությունն  ընդունելու  և գույք ամրացնելու մասին» ՀՀ կառավարության որոշման նախագծի 1-ին կետում նշված անշարժ գույքը ՀՀ աշխատանքի և սոցիալական հարցերի նախարարությանը ամրացնելու նպատակով սույն թվականի հուլիսի 2-ին տարածքային զարգացման և շրջակա միջավայրի նախարարական կոմիտեի նիստին ներկայացված անկախ կյանքի կենտրոնի կառուցման հիմնավորման լրամշակված տարբերակը։
Խնդրում եմ լրամշակված նախագիծը ներկայացնել վարչապետի աշխատակազմ։
	Ընդունվել է,
Նախագիը խմբավորվել է, հիմնավորմանը հետ համատեղ ներկայացվել է նաև ՀՀ աշխատանքի և սոցիալական հարցերի նախարարության կողմից ներկայացված տեղեկանքը։

	3. Կադաստրի կոմիտե
	15.04.2024թ․

	
	N ՍԹ/6001-2024

	Առաջարկություններ և դիտողություններ  չունի

	4. ՀՀ Արմավիրի մարզպետի աշխատակազմ
	09․04․2024թ․

	
	N 01/7/02663-2024

	Առաջարկություններ և դիտողություններ  չունի

	5․ ՀՀ քաղաքաշինության կոմիտե
	16․04․2024թ․

	
	№ 01/11.4/5457-2024

	Առաջարկություններ և դիտողություններ  չունի

	6․ Վարչապետի աշխատակազմի տարածքային զարգացման և շրջակա միջավայրի հարցերի վարչություն
	30․12․2024թ․

	
	№ 02/16.32/45145-2024

	«Գույքի  նվիրաբերությունն  ընդունելու  և գույք ամրացնելու մասին» ՀՀ կառավարության որոշման նախագծի (այսուհետ՝ Նախագիծ)  վերաբերյալ առկա է հետևյալ դիտարկումը՝
     Նախագիծը քննարկվել է Տարածքային զարգացման և շրջակա միջավայրի նախարարական կոմիտեի հուլիսի 2-ի 2024 թվականի նիստի օրակարգում և ստացել բացասական դիրքորոշում՝ Հանրային ներդրումային կոմիտեի քննարկմանը ներկայացնելու նպատակով: Մինչդեռ նախագծի փաթեթում չի ներկայացվել տեղեկատվություն համապատասխան ծրագիրը Հանրային ներդրումային կոմիտեում քննարկված լինելու վերաբերյալ: 
      Միաժամանակ, հարկ է նկատի ունենալ, որ Արմավիրի մարզի Մեծամոր համայնքի ավագանու որոշման մեջ նշված կադաստրային ծածկագրի և Կադաստրի կոմիտեի վկայականում առկա ծածկագրերում առկա է անհամապատասխանություն:
	ՀՀ աշխատանքի և սոցիալական հարցերի նախարարությունը ներկայացրել է իր դիրքորոշումը
2024 թվականի հուլիսի 2-ին տարածքային զարգացման և շրջակա միջավայրի նախարարական կոմիտեի նիստում ընդգրկված և բացասական դիրքորոշում ստացած «Գույքի նվիրաբերությունն ընդունելու և գույք ամրացնելու մասին» ՀՀ կառավարության որոշման նախագծի 1-ին կետում նշված անշարժ գույքի լրամշակված հիմնավորումը՝ անկախ կյանքի կենտրոն կառուցելու նպատակով, Ձեզ է ներկայացվել  2024 թվականի նոյեմբերի 27-ին փոխվարչապետ Տիգրան Խաչատրյանի գլխավորությամբ կայացած՝ հաշմանդամություն ունեցող անձանց համար անկախ կյանքի կենտրոն կառուցելու հարցի քննարկման շրջանակներում աշխատանքային կարգով ձեռք բերված համաձայնության հիման վրա:
Միաժամանակ տեղեկացնում եմ, որ քննարկման համատեքստում համաձայնություն է ձեռք բերվել առ այն, որ վերոնշյալ Ծրագրի վերաբերյալ հանրային ներդրումների ծրագրի շրջանառության անհրաժեշտություն չկա, քանի որ այն ուղղված է սոցիալապես խոցելի խմբերին, մասնավորապես, հաշմանդամություն ունեցող անձանց սոցիալ-վերականգնողական և սոցիալական ներառմանն ուղղված ծրագրերին, որոնք  միտված են թիրախ խմբի իրավունքների պաշտպանությանը, իրենց համար սահմանված հասանելի արտոնությունների, իրենց բնակության համայնքներում առկա ծառայությունների վերաբերյալ խորհրդատվությանը և տեղեկատվությանը, անկախ կյանքով ապրելու կորսված հմտությունների վերականգնմանը: 
[bookmark: _GoBack]Արմավիրի մարզի Մեծամոր համայնքի ավագանու որոշման մեջ տեղի է ունեցել վրիպակ, որը համայնքի ավագանու կողմից շտկվել և ներկայացվել է:

	7․ Վարչապետի աշխատակազմի իրավաբանական վարչություն
	30․12․2024թ․

	
	№ 02/16.32/45145-2024

	Ներկայացված  նախագծի 1-ին կետով նախատեսվում է ընդունել ՀՀ Արմավիրի մարզի Մեծամոր համայնքի սեփականությունը հանդիսացող (…) հողամասի նվիրաբերությունը Հայաստանի Հանրապետությանը (…): Մինչդեռ նախագծի նախաբանում որպես լիազորող նորմ ՀՀ հողային օրենսգրքի 89-րդ հոդվածին հղում կատարելու անհրաժեշտությունը պարզաբանված չէ, նկատի ունենալով, որ այն  վերաբերելի է հողամասերի նվիրատվությանը: 

	Ընդունվել է 
նախագծի նախաբանը խմբագրվել է։



